
Shri Ganesha Stuti Prajapatikrita

ப்ரஜாபதிக்ரு’தா ஶ்ரீக³ணேஶஸ்துதி:

॥ஶ்ரீக³ணேஶாய நம:॥
ப்ரஜாபதய ஊசு: ।
நமஸ்தே விக்⁴நநாதா²ய நமஸ்தே ஸர்வஸாக்ஷிணே ।
ஸர்வாத்மநே ஸ்வஸம்வேத்³யரூபிணே தே நமோ நம:॥ 6॥
யோகா³ய ஜக³தாம் பாத்ரே ப்³ரஹ்மதா³த்ரே நமோ நம: ।
யோகி³நாம் க³ம்யரூபாய ஶாந்தியோக³ப்ரதா³ய தே ॥ 7॥
ஸ்ரஷ்ட்ரே பாத்ரே ச ஸம்ஹர்த்ரே நாநாரூபத⁴ராய தே ।
அவ்யக்தாய வ்யக்தகாய வ்யக்தாவ்யக்தாய தே நம:॥ 8॥
ப்³ரஹ்மணே விஷ்ணவே சைவ ஶங்கராய ச பா⁴நவே ।
ஶக்தயே சந்த்³ரரூபாய யமாய ச நமோ நம:॥ 9॥
அக்³நயே நைர்ரு’தாயைவ வாருணாய ச வாயவே ।
குபே³ராய ச ருத்³ராய ஶேஷாய ச நமோ நம:॥ 10॥
க்³ரஹநக்ஷத்ரரூபாய ஸித்³த⁴ஸாத்⁴யமயாய ச ।
பஶவே நரரூபாய வ்ரு’க்ஷாகாராய தே நம:॥ 11॥
பர்வதாய ஸமுத்³ராய நதீ³நத³ஸுரூபிணே ।
தை³த்யாய தை³த்யநாதா²ய ராக்ஷஸாய நமோ நம:॥ 12॥
அந்நாய ப²லரூபாய ரஸரூபாய தே நம: ।
பஞ்சபூ⁴தமயாயைவ ஸர்வாகாராய தே நம:॥ 13॥
சித்³ரூபாய ச போ³தா⁴ய விதே³ஹாய நமோ நம: ।
அஸத்யாய ச ஸத்யாய ஸமரூபாய ஸாத⁴யே ॥ 14॥
ஸ்வாநந்தா³ய ஹ்யயோகா³ய யோகா³ய க³ணதா⁴ரிணே ।
க³ணேஶாய நமஸ்துப்⁴யம் ஸர்வஶாந்திப்ரதா³ய ச ॥ 15॥
சிந்தாமணிம் த்வாம் க:ஸ்தோதும் ஸமர்த:²ஸ்யாத்ப்ரகாஶகம் ।
சித்தஸ்ய சித்தவ்ரு’த்தீநாமதஸ்த்வாம் ப்ரணமாமஹே ॥ 16॥
(ப²லஶ்ருதி:)
முத்³க³ல உவாச ।

ப்ரஜாபதிக்ரு’தா ஶ்ரீக³ணேஶஸ்துதி:

ஏவம் ஸ்துத்வா க³ணேஶம் தம் ப்ரணதாஸ்தே ப்ரஜாபதே ।
தாநுவாச க³ணாதீ⁴ஶோ வ்ரு’ணுத்⁴வம் விவிதா⁴ந் வராந் ॥ 17॥
ப⁴வத்³பி⁴ர்யத் க்ரு’தம் ஸ்தோத்ரம் மம மாந்யம் ப⁴விஷ்யதி ।
ய: படி²ஷ்யதி பா⁴வேந ஶ்ரோஷ்யதே ஸர்வஸித்³தி⁴த³ம் ॥ 18॥
புத்ரபௌத்ரகலத்ராதி³ப்ரத³ம் தேப்⁴யோ ப⁴விஷ்யதி ।
வந்த்⁴யதோ³ஷஹரம் தா⁴ந்யத⁴நத³ம் பஶுத³ம் பரம் ॥ 19॥
பு⁴க்திமுக்திப்ரத³ம் ஸ்தோத்ரம் ப்³ரஹ்மபூ⁴யகரம்ப⁴வேத் ।
மநஈப்ஸிதத³ம் புண்யம் நராணாம் நாத்ர ஸம்ஶய:॥ 20॥
க³ணேஶவசநம் ஶ்ருத்வா த ஏவம் ஹர்ஷஸம்யுதா: ।
தம் ப்ரணம்ய மஹாப⁴க்த்யா ஊசு: ப்ராஞ்ஜலயோऽப⁴வந் ॥ 21॥
த ஊசு: ।
யதி³ ப்ரஸந்நதாம் யாதஸ்ததா³ தே³ஹி க³ஜாநந ।
த்வதீ³யாமசலாம் ப⁴க்திம் யயா மோஹோ விநஶ்யதி ॥ 22॥
ஸாமர்த்²யமதுலம் ஸ்ரு’ஷ்டேர்தே³ஹி நோ விக்⁴நநாயக ।
யத்³யதி³ச்சா²மஹே டு⁴ண்டே⁴ தத்தத் ஸித்⁴யது ஸர்வதா³॥ 23॥
ஓமித்யுக்த்வா க³ணாதீ⁴ஶோந்தர்தா⁴நம் ப்ரசகார வை ।
தேऽபி தம் மநஸா த்⁴யாத்வா யயு:ஸ்வஸ்வபத³ம் தத:॥ 24॥
இதி ப்ரஜாபதிக்ரு’தா ஶ்ரீக³ணேஶஸ்துதி:ஸம்பூர்ணா ॥
ஏகாத³ஶஸ்தோத்ரம்
-॥முத்³க³லபுராணம் த்³விதீய: க²ண்ட:³ । அத்⁴யாய: 5 । 2.5 6-24॥

